
Huginn VE-55 fyrstur með Dynex 
Dux Togtaugar
Frumkvöðull
Guðmundur Huginn Guð-
mundsson skipstjóri á 
Huginn VE-55 tók nýlega að 
sér, að prófa 36 mm Dynex 
Dux Togtaugar fyrir Hamp-
iðjuna. Þetta er í fyrsta skipti 
sem taugar af þessari gerð 
eru notaðar í stað togvíra að 
hluta til. Togtaugarnar eru 
750 metra langar hvor fyrir 
sig og var þeim vafið inn 
á trollspilin ofan á 36 mm 
togvír skipsins sem fyrir var. 
Þess má geta að Guðmundur 
Huginn var fyrstur til að nota 
20 mm Dynex nótateina 
fyrir 11 árum síðan og eru 
þeir enn í notkun. Stuttu 
seinna reið hann á vaðið 
með að nota Dynex grandara 
við flottroll á loðnuveiðum. 

Tilraun í
síldarsmugunni
Upphaflega voru Tog-
taugarnar fyrst reyndar um 
borð í rs. Árna Friðriks-
syni fyrr á þessu ári til að 
kanna hvernig færi á þeim 
ofan á venjulegum togvír 
og gekk sú tilraun mjög 
vel í alla staði. Pokahorn-
ið vill hér með þakka 
Hafrannsóknastofnun fyrir 
árangursríkt samstarf við 
verkefnið á hinu glæsilega 
hafrannsóknaskipi Islend-
inga. Huginn hefur notað 
Togtaugarnar í síldarsmug-
unni milli Jan Mayen og 

með Togtaugunum sé hægt 
að nota allt að 20% minni 
hlera en hann hefur verið 
með fram að þessu.  
 
Sjóþyngd
Eiginleikar Dynex efn-
isins komu vel í ljós í 
tilrauninni. Það var miklu 
léttara að skvera trollið, 
því sjóþyngd Dynex Tog-
tauganna er einungis 2,3% 
af sjóþyngd togvíra í sama 
sverleika og með sama 
slitþol. Þá var að sama 
skapi auðvelt að koma 
trollinu upp að yfirborði 
með léttum Togtaugunum. 
Í yfirborðsveiðinni hefur 
verið erfitt fyrir skipin að 
koma veiðarfærinu svona 
ofarlega nema fyrir þau 
kraftmestu sem keyra troll-
ið upp með hjálp lyftifleka 
á höfuðlínunni. 

Togvíralengd
Mesta togvíralengd hefur 
þá verið 300 til 330 faðmar 
með 80 metra grönd-
urum. Hjá Huginn varð 
Togtaugalengin mest 365 
faðmar með 160 metra 
gröndurum þannig að 
þarna var mikill munur á 
milli. Guðmundur Huginn 

Noregs þar sem íslenski 
uppsjávarflotinn hefur veitt 
úr norsk-íslenska síld-
arkvótanum.

Um borð í Hafnarfirði
Togtaugarnar voru teknar 
um borð í Hafnarfirði í 
byrjun september stuttu eftir 
að skipið kom úr þurrkvínni 
á staðnum. Huginn fór fjórar 
veiðiferðir með Togtaugarnar 
og kláraði síldarkvótann um 
miðjan október. Óhætt að 
segja að reynslan af þeim 
lofi góðu með framhaldið.  

Góður árangur 
Kostir Dynex Togtauganna 
komu strax vel í ljós þegar 
þurfti að veiða síldina uppi 
við yfirborð á veiðisvæð-
inu. Að sögn Guðmundar 
Hugins skipstjóra var 
auðvelt að fara með trollið 
ofarlega til að ná síld-
artorfum sem voru frá 
yfirborði niður á 10 faðma 
að næturlagi. Hann gat 
slakað út lengri taugum 
en áður og breidd trollsins 
jókst til mikilla muna. Það 
voru engin vandamál við 
að veiða síldina á dýpri sjó 
á daginn í birtunni. Guð-
mundur taldi að hann væri 
að nota eitthvað lengri 
Togtauga- og víralengd en 
áður en ekki meira en sem 
næmi 10-15% meiri lengd. 
Það er mat Guðmundar að 

gat þess að Togtaugarnar 
hefðu staðið beint út af 
togblökkunum aftur af 
skipinu! Þá var trollið með 
yfir 70 faðma breidd en 
með togvírnum er breiddin 
oftast um 60 faðmar.

Framtíðarefni í
togveiðum
Að sögn Guðmundar Hugins 
er hann alvarlega að hugsa 
um að skipta alveg yfir á 
Dynex Dux Togtaugar næst 
þegar hann þarf að endurnýja 
togvírana, sem gæti orðið 
fyrripart næsta árs.
Við yfirskiptingu í Dynex 
Dux Togtaugar í sama sver-
leika léttist skipið að aftan 
um ein 20 tonn samtals, 
miðað við 2 x 2000 metra 
vegalengd. Þetta leiðir til 



Søren Havmand fyrr-
verandi sölustjóri Vónin 
í Færeyjum stofnsetti á 
síðasta ári veiðarfæragerð 
í Vestmanna. Hann sagði 
í samtali við Pokahornið 
nýlega að fyrirtækið hefði 
verið stofnað í desember 
2005, af 8 hluthöfum, 7 frá 
Færeyjum og Hampiðjunni 
á Íslandi.

Hann sagði að viðtökurnar 
hefðu verið afar góðar í 
Vestmanna og almennt 
hjá útgerðarfyrirtækjum í 
Færeyjum, sem vildu sjá 
meiri samkeppni á veið-
arfæramarkaðinum en 
verið hefur undanfarin ár. 
Hann sagði að að fram-
leiðslan og salan hefðu 
farið langt fram úr þeirra 
björtustu vonum í byrjun, 
þar sem þeir hefðu þurft að 
byrja alveg frá grunni með 
nýja fyrirtækið. 

„Við hófum framleiðslu 
um miðjan janúar 2006 í 
1900 m2 iðnaðarhúsnæði í 
Vestmanna, sem er um hálf-
tíma leið frá höfuðstaðnum 
Þórshöfn.
Við höfum aðallega verið 
að framleiða botntroll til 
bolfisk- og rækjuveiða fyrir 
færeyska togaraflotann og 
höfum jafnframt flutt út 
20% framleiðslunnar til 

Eftir langa bið hafa hval-
veiðar hafist á Íslands-
miðum. Eins og við mátti 
búast sveiflast andstæðing-
ar hvalveiða á milli hótana 
um viðskiptaþvinganir og 
blíðmælgi er lofar stórauk-
inni umferð ferðamanna, 
bara ef hvalveiðum sleppir. 

Öfgasamtök reyna ítrek-
að að eyðileggja markaði 
þeirra, sem þeim eru ekki 
þóknanlegir. Tilgangur 
„markaðskúgunar” er alltaf 
sá sami – þ.e. að ná ægivaldi 
yfir þeim er stunda viðkom-
andi starfsemi. Íslendingar 
eiga mikið undir því að slík 
kúgun takist ekki, því ann-
ars er viðbúið að öfgarnir 
reki flóttann og eitt taki við 
þá öðru sleppir. Nú þegar 
hefur þeim tekist að telja 
fjölda fólks trú um að veiðar 
í botntroll séu hættulegar 

umhverfinu. Næst verða 
krókaveiðar ómannúðlegar, 
nótaveiðar ómögulegar, ef 
ekki væri fyrir annað en að 
hvalir geta flækst í þeim, 
flottroll breytast í skelfilegar 
„ryksugur”, og þannig koll 
af kolli. Ef dóminóið nær 
ferð verður ekki við neitt 
ráðið. Lífsnauðsynlegt er 
að halda við kubb í þessu 
dóminói vitleysunnar og 
vænlegast til árangurs er að 
sameinast um þann fremsta, 
sem er hvalveiðar. 

Óumdeilt er að um 26 
þúsund langreyðar séu í 
og við miðjusvæði Norður-
Atlantshafsins og um 70 
þúsund hrefnur, þar af um 
44 þúsund á landgrunninu 
í kringum Ísland. Veiðar á 
örfáum hundruðum dýra 
úr þessum stofnum eru 
því sjálfbærar og ábyrgar. 

Þá er sjávarfang meira en 
helmingur vöruútflutnings 
þjóðarinnar en vísindamenn 
áætla að hvalir við Ísland éti 
a.m.k. tvöfalt ef ekki þrefalt 
það magn sjávarfangs sem 
þjóðin veiðir. Til hvers var 
þjóðin ítrekað að leggja 
allt sitt undir í því að koma 
breskum og þýskum tog-
urum af fiskimiðum sínum, 
ef óvígur her hvala, er éta 
margfalt það magn sem 
erlendu togararnir veiddu, á 
að vera ósnertanlegur?    

Sem betur fer reyndist dugur 
í íslenskum stjórnvöldum í 
þessu máli og afdráttarlaus 
afstaða þeirra endurómar 
vilja mikils meirihluta þjóð-
arinnar sem afþakkar kurt-
eislega að kyssa vöndinn – í 
von um fleiri ferðamenn.

Grænlands. Þá höfum við 
einnig unnið töluvert fyrir 
uppsjávarskip sem eru með 
Gloríu flottrollin frá Hamp-
iðjunni og er það ágætis 
viðbót við okkar reglulegu 
starfsemi,“ sagði Søren. 
Sjö manns eru í föstu starfi 
á verkstæðinu en þegar 
mest er að gera hafa 10-12 
manns verið þar í vinnu.

Søren Havmand er vel 
þekktur innan veiðarfærageir-
ans við Norður- Altantshaf 
þar sem hann hefur starfað 
um langt skeið. Hann er 
kvæntur færeyskri konu 
og sonur þeirra, René, 
vinnur einnig hjá Føroya 
Trol. Søren segist hafa 
unnið á þessum vettvangi 
alla sína tíð – fyrir og eftir 

skóla – á netaverkstæðum í 
Danmörk, þangað til hann 
fluttist til Færeyja, og vann 
í 22 ár hjá Vónin í Þórs-
höfn og Fuglafirði. Síðustu 
árin var hann sölustjóri hjá 
því fyrirtæki þangað til 
hann hætti störfum í des-
ember á síðasta ári til að 
stofna Føroya Trol.

Pf Føroya Trol

Dóminó vitleysunnar 
Til hvers var þjóðin ítrekað að leggja allt sitt undir í því að koma breskum 
og þýskum togurum af fiskimiðum sínum, ef óvígur her hvala, er éta marg-
falt það magn sem erlendu togararnir veiddu, á að vera ósnertanlegur?  

Ný veiðarfæragerð stofnsett í Vestmanna
í Færeyjum.

Sören Havmand veiðarfærameistari.



Hið nýja 62,6 x 12,8 metra 
stóra nóta- og togveiðiskip 
Cattleya E349 sem Kar-
stensens skipasmíðastöðin 
í Skagen afhenti nýlega 
mun nota bæði hringnót 
og flotvörpu frá Cosmos 
Trawl A/S sem er hluti af 
Hampidjan Group. 

Cosmos á langa sögu að 
baki í þjónustu við danska 
nótaskipaflotann og Gloria 
Helix trollin njóta sífellt 
meira álits, en þetta tvennt 
skipti mestu þegar skip-
stjórinn og eigandinn 
Flemming Pedersen afréð 
í október síðastliðnum 
að panta öll veiðarfæri 
fyrir hið nýja skip sitt hjá 
Cosmos.

Hringnótin sem pöntuð 
var er ætluð til síld- og 
makrílveiða og er 360 x 
105 faðmar að stærð. Hún 
er eftirmynd nótarinnar 
sem áður var framleidd 
fyrir annað danskt nóta- og 
togveiðiskip, Strømfjord 
HG 265 (í eigu Skagerak 
Group sem hefur bæki-
stöðvar í Hirtshals).

Trollið sem pantað var er 
1024 metra Gloria Helix-
T flottroll, framleitt með 
sérstöku undirneti með 
Danline köðlum og fótreipi 
úr keðjum og gúmmíi 
miðað við veiðar nálægt 
eða niðri við botn. Hinir 
nýju 11 m2 Poly-Ice Apollo 
toghlerar Hampiðjunnar 
verða notaðir til að þenja 
trollið út.

Í pöntuninni eru enn frem-
ur trollpoki, Dynex bakstr-

offur og grandarar, leiðarar 
úr Superflex og Dynex, 
stálvír til notkunar við 
nótaveiðar og trollveiðar, 
auk annars járnabúnaðar, 
aukahluta og varahluta.

Afhending fór fram 12. 
október er Cattleya kom 
til Hirtshals til að taka 
nýju hringnótina um borð 
á samt hinni nýju Gloria 
Helix flotvörpu, en síðan 
lagði nýja skipið úr höfn í 
fyrsta síldveiðitúr sinn.

Pokahornið óskar Flemming 
Pedersen og áhöfn nýja 
skipsins gæfu og gengis og 
góðs afla.

Ný Cattleya kaupir allan
veiðibúnað hjá Cosmos Trawl

Nótin dregin beint af nótaverkstæði Cosmos yfir á hið nýja skip.

 Hið nýja Gloria Helix troll tekið um borð í Cattleya.



Flytur  í nýtt og stærra 
húsnæði í Port Nelson

Hampidjan New Zealand 
Ltd. (HNZ) flutti í nýtt 
og langtum stærra hús-
næði í ágúst síðastliðnum. 
Hið nýja húsnæði er við 
Vickerman Street 82 í Port 
Nelson, spölkorn frá fyrra 
húsnæði.
Fyrr á þessu ári festi HNZ 
kaup á Nelrig Wire Rope 
Services, sem sérhæfir sig 
í talíum, vírköðlum og 
öðrum járnabúnaði, sem 
aðallega er ætlaður til fisk-
veiða og skógarhöggs. Öllu 
almennu starfsliði í Nelrig 
var boðið að halda áfram 
störfum en starfsfólk HNZ 
hefur tekið við yfirstjórn.

Samruni Nelrig við HNZ 
hefur aukið umfang rekst-
ursins verulega og það var 
rökrétt næsta skref að flytja 
hinn sameinaða atvinnu-
rekstur í eitt hús til að 
treysta skilvirkni samrun-
ans enn frekar.

Hið nýja, endurbætta 1500 
fermetra húsnæði hýsir 
skrifstofur og verkstæði 
bæði fyrir stálvíra og veið-
arfæri.Um 20 manns starfa 
nú hjá HNZ sem býður 
viðskiptavinum í Nýja-
Sjálandi og Ástralíu nú 
upp á „heildarþjónustu“, 
bæði frá bækistöðvunum í 
Nelson og netaverkstæðinu 
í Timaru.

HAMPIÐJAN NEW ZEALAND

Fjölbreytt úrval á víralager.

Hið nýja glæsilega húsnæði Hampiðjan New Zealand. Góð birgðastaða á netalagernum.

Opnunarhátíð á nýja staðnum.

Nelson Rig víraþjónustan.

Gamla verkstæðið.



Trollpokanet eru yfirleitt 
búin til úr sveru garni og 
möskvastærð tiltölulega 
mikil. Svert garn er stíft og 
erfiðara að beygja það og 
oft reynist erfitt að hnýta 
trollpokanet í hnýtingavél-
um. Á Norður-Atlantshafi 
er dæmigerð möskvastærð 
frá 135 mm í tvöföldu 6 mm 
Magnet Green eða einföldu 
7,2 mm Magnet Gray í Fær-
eyjum. Þetta net er síðan not-
að ásamt yfirneti til hlífðar 
sem hefur annaðhvort sömu 
eða meiri möskvastærð en er 
í pokanetinu sjálfu. Hlífð-
arnetið verndar gegn núningi 
og dregur nokkuð úr opnun á 
innra netinu.
 
Á sumum svæðum er ekki 
lengur leyft að nota yfirnet 
og þarf því sverara garn til 
að bæta upp aukanetið sem 
tekið hefur verið úr notkun. 
Þetta er vandasamt verkefni 
fyrir netaframleiðandann 
því að erfiðast er að hnýta 
lítinn möskva úr sveru garni 
þar sem slík net verða oft 

ójöfn og það fer að bera á 
svokölluðum K-möskvum. 
Talað er um K-möskva þeg-
ar samsíða hliðarnar tvær á 
möskvanum eru lengri en 
hliðarnar á móti. Þegar tekið 
er í netið og það togað í 90° 
stefnu myndar hinn gallaði 
möskvi stafinn K og það er 
ástæðan til nafngiftarinnar.
 
Á fiskimiðunum úti fyrir 
Marokkó og Máritaníu mæla 
yfirvöld nú svo fyrir að 
einfalt og óvarið net sé notað 
í trollpoka en jafnframt leyfa 
þau litla möskvastærð. Þegar 
einfalt net er notað krefst 
það sverara garns og í þessu 
tilviki ætti garnið að sam-
svara Magnet Gray 3,9 mm 
og fullri möskvastærð upp á 
55+ mm eða Magnet Gray 
4,3 mm í 70+ mm.
 
Hefðbundið net er hnýtt 
þannig að hnútarnir vísa inn 
í annarri hverri hnútaröð en 
vísa út í hinum röðunum. 
Þessi aðferð er yfirleitt kölluð 
snúinn möskvi. Net af þessu 

tagi sýnist afar jafnt þegar 
horft er á það frá hvorri hlið-
inni sem er og engin ástæða 
til að velta fyrir sér hvernig 
netið er sett í trollið.
 
Hin leiðin til að hnýta 
net er að láta alla hnútana 
snúa í sömu átt. Þá verður 
netið með „flata“ hlið og 
„hnútótta“ hlið. Hnúturinn er 
ekki samhverfur og þykkri 
helmingur hans mun snúa 
út á við. Þessi tegund er 
oft kölluð „einhliða“ eða 
ósnúinn möskvi. Þetta er 
áhugavert atriði í trollpok-
aneti þar sem innri hliðin er 
sléttari og aflinn skaddast 
ekki af hnútunum. Ytri hliðin 
er hins vegar úfnari og þetta 
úfna yfirborð veitir netinu 
nokkra vörn gegn núningi.
 
Eini gallinn er útlit netsins. 
Í trollpokaneti með litlum 
möskva og sveru garni lítur 
„hnútótta“ ytri hliðin út eins 
og netið sé morandi af K-

Smámöskvi úr sveru 
garni í trollpoka

möskva, en þegar nánar er 
að gáð og togað í netið í 90° 
stefnu kemur í ljós að aðeins 
er um sjónvillu að ræða. 
Möskvahliðarnar eru jafnar 
en það er stefna hnútanna 
sem villir auganu sýn.
Net af þessari gerð eru nú 
fáanleg í öllum garnstærðum 
og möskvastærðum og meira 
að segja þeim gildleika garns 
sem áður var nefndur, Magn-
et Gray 3,9 mm í 55+ og 
Magnet Gray 4,3 mm í 70+. 
Þar sem þvermál garnsins 
er nákvæmt og hægt að nota 
það beint í togútreikningum 
er betra að vísa til metra-
fjölda í einu kíló af garninu 
m/kg. Magnet 3,9 mm er 126 
m/kg og Magnet 4,3 mm er 
95 m/kg.
 
Nú þegar er í framleiðslu 
garn sem samsvarar Magnet 
Gray 5,0 mm, 72 m/kg í 
einhliða hnýtingu á 70 mm 
heilmöskva.

Tben ehf. varð dótturfélag 
Hampiðjunnar á árinu 2005 
og tók þá yfir sölu á vörum 
Hampiðjunnar hér á landi. 
Fyrir sinnti félagið víra- og 
fótreipisvinnslu ásamt því að 
selja allar gerðir lása, keðjur, 
víra, fiskiskiljur, þorskanet og 
netateina. Einnig selur félagið 
sértækan hífibúnað fyrir 
almennan iðnað hérlendis. 

Tben var á miðju þessu ári 
sameinað Hampiðjunni og er 
nú deild innan félagsins sem 
fengið hefur nafnið Hamp-
iðjan Aðföng.  Deildin sinnir 
áfram sömu verkefnum og 
áður en fyrirhugað er að 
sameina starfsemi þess ann-

arri starfsemi Hampiðjunnar 
í byggingu sem reist verður 
á næsta ári á Skarfabakka. 
Þangað til verður Hampiðjan 
Aðföng áfram til húsa að 
Hvaleyrarbraut í Hafnarfirði. 
Helstu vörumerki
Hampiðjunnar Aðföng eru:  
• Dynex 
• Dynex Dux
• MagNet Grátt
• MagNet Grænt
• Standard Pe
• Sæplast
• Utzon
• Oliveira
• Trygg
• Fram
• Blue Line
• Gunnebo

   
Hampiðjan Aðföng munu 
kappkosta að veita við-
skiptavinum sínum góða 

þjónustu, vandaða vöru og 
samkeppnishæf verð.

Tben verður Hampiðjan Aðföng  

Aftari röð frá vinstri: Magnús Sigurðsson deildarstjóri, Gestur Rúnarsson 
sölustjóri, Indriði Waage vöruafgreiðsla, Ómar Hreinsson framleiðsludeild, 
Jón Pétur Guðjónsson innkaupastjóri, Jón Birkir Jónsson vöruafgreiðsla, Gylfi 
Hallgrímsson söludeild. Fremri röð frá vinstri: Jón Guðmundsson útkeyrsla, 
Sigurjón D. Karlsson framleiðslustjóri, Ólafur Benónýsson söludeild.



Hampiðjan keypti fyrr á 
árinu 15 þús. m² lóð á nýrri 
uppfyllingu í Sundahöfn 
sem nefnist Skarfabakki 
í höfuðið á Skarfakletti 
sem er þar skammt undan.  
Uppfyllingin teygir sig í átt 
að Viðey. 

Í samtali við Pokahorn-
ið segir Árni Skúlason, 
framleiðslustjóri Troll-
deildar Hampiðjunnar að 
sig hafi lengi dreymt um 
að fá að hanna og byggja 
sérhæft netaverkstæði 
fyrir verkefni Trolldeildar.  
„Á Skarfabakka verður 
aðstaða okkar einhver sú 
besta sem þekkist í þessum 

geira bæði innan dyra en 
einnig utanhúss, en rúmt 
pláss verður fyrir flottroll 
og nætur úti. Þá mun húsið 
standa við mjög aðdjúpan 
bryggjukant þannig að 
öll skip geta lagst þar að 
og sett í land eða tekið 
veiðarfæri.”  Árni segir 
að búið sé að hanna yfir 4 
þús. m² hús og fyrirhugað 
sé að hefja byggingarfram-
kvæmdir á næstu mánuðum. 
„Húsið verður með 10 m 
lofthæð við útveggi og er 
sérhannað fyrir framleiðslu 
og þjónustu við flottroll, 
en einnig er gert ráð fyrir 
góðri aðstöðu til að þjón-
usta nætur, botntroll og 

poka.   Aðstaðan verður 
öll eins og best verður á 
kosið,” segir Árni.   

Jón Guðmann, forstjóri 
Hampiðjunnar, segir 
Pokahorninu að búið sé að 
sameina verksmiðjufram-
leiðslu Hampiðjunnar, 
sem áður var hér á landi, 
í Litháen og í Portúgal,  
á einn stað í yfir 20 þús. 
m²glæsilegri verksmiðju í 
Litháen.   Nú verði ráð-
ist í að sameina starfsemi 
félagsins, sem er á fjórum 
stöðum á höfuðborgasvæð-
inu, þ.e. nótaþjónustu, 
sem unnin hefur verið á 
Akranesi, trollframleiðslu, 

Hampiðjan reisir glæsilegt
netaverkstæði á Skarfabakka

sem er í Bakkaskemmu úti 
á Granda, sölu á útgerð-
arvörum og víra- og fót-
reipisframleiðslu, sem er 
til húsa á Hvaleyrarbraut í 
Hafnarfirði, og skrifstofu 
Hampiðjunnar, sem er að 
Flatahrauni í Hafnarfirði.  

„Þegar búið verður að sam-
eina starfsemina hér á suð-
vesturhorninu í nýju húsnæði 
á Skarfabakka er húsakostur, 
aðstaða og tækjabúnaður 
fyrirtækisins eins og best 
verður á kosið til að veita 
viðskiptavinum okkar fram-
úrskarandi þjónustu,” segir 
Jón Guðmann að lokum. 



andi  leggi og jafna þar 
með áferð netsins í troll-
inu.   Þá sést vel hvernig 
grandaralengdir, framleng-
ingar, lóð á mismunandi 
stöðum, höfuðlínuflekar 
og breidd á milli hlera 
hafa áhrif á opnun og innri 
átök í trollinu. Þeir félagar 
nýttu sér kosti trollherm-
isins til hins ýtrasta og er 
óhætt að segja að útkoman 
hafi staðist í alla staði og 
vel það, þegar farið var að 
nota veiðarfærin um borð í 
veiðiskipunum.
 
Samanburður við
trollhermi
Trollop 896 m Gloria 
Hexagon trollsins mælist 
á bilinu 45-50 m eftir því 
hvort er verið að fiska á 
botninum eða við yf-
irborðið og breiddin 90 
– 100 m. Þetta er opnun 
sem  gert var ráð fyrir 
á stærra trollinu þannig 
að þetta var mjög góður 
bónus eftir mikla vinnu og 
pælingar í trollherminum. 
Það hefur komið skipstjór-
um verulega á óvart hvað 
trollramminn helst vel á 
trollsónarnum á 5,5 mílna 
hraða, þótt komin séu 150-
200 tonn aftur í pokann, 

sem sýnir það að hönnun 
trollanna hefur tekist með 
afbrigðum vel í alla staði.
Þverpokar
Í belg og poka trollanna 
var strax  ákveðið að nota 
T90 Magnet til að tryggja 
stöðugt flæði aftur eftir 
belg og inn í pokann. Farið 
var með líkan af pok-
anum í tilraunatankinn hjá 
veiðarfæradeild Fjölbraut-
arskóla Suðurnesja og 
prófaðar ýmsar samsetn-
ingar og möskvahlutföll 
og ýmsar breytur gerðar á 
þvernetinu til að hámarka 
streymi út úr pokanum.

Skilja
Á veiðisvæðinu undan 
ströndum Vestur-Afr-
íku kemur stundum fyrir 
að hákarlar og höfrungar 
komi upp með trollinu. 
Enn sem komið er hefur 
ekki fundist lausn á að 
skilja þessi dýr lifandi frá 
smærri fisktegundunum 
á toginu. Sú hugmynd 
vaknaði hvort hægt væri 
að útbúa meðaflaskilju 
milli poka og belgs til að 
losna við þessi dýr án þess 

að tapa miklu af nytjaafl-
anum við það. Með því 
að nota þvernet í skiljuna 
fæst miklu betri þensla á 
nethólkinn og því hægt að 
nota þennan möguleika til 
að útfæra meðaflaskilju 
sem sleppir út stærri dýr-
unum. Það gekk vel að 
útbúa skiljuna með því að 
nota sér tilraunatankinn. 
Hún er ekki með plast eða 
stálrimlum heldur er leið-
inet fest í nethólkinn sem 
leiðir stærri dýrin að þeim 
stað þar sem þau fara lif-
andi út úr trollinu.
Tilraunir eru þegar hafnar 
með skiljuna um borð í 
skipunum og fyrstu nið-
urstöður lofa góðu um 
framhaldið. 

Apollo
Apollo flottrollshlerarnir frá
Hampiðjunni hafa reynst ein-
staklega vel frá því þeir komu
á markað og hafa nú verið
seldir um borð í stærstan hluta
uppsjávarflotans á Íslandi,
mörg skip sem veiða karfa á
Reykjaneshrygg og nágrenni
og að auki verið seldir um borð
í skip sem veiða við strendur
Afríku.

Apollo hlerarnir hafa gert
mönnum kleift að minnka hjá
sér hlera um allt að 15-20% á
síldar og kolmunnaveiðum, en
ná samt sem áður sama
skverkrafti með minni
olíueyðslu. Nokkuð sem allir
falast eftir í dag með hækkandi
olíuverðum.

Apollo hlerarnir sem notaðir
eru við Afríku eru örlítið
frábrugðnir þeim sem notaðir
eru hér norður frá að því leiti
að brakketið er öðruvísi á
þeim. Þar er að jafnaði verið
að veiða mjög grunnt mest-
allan tímann og því gríðarlega
mikilvægt að hlerarnir standi
sem réttast alveg upp undir og
í yfirborðinu.

Opex
OpeX  nylon/stálhlerinn var
fyrst kynntur á sjávarútvegs-
sýningunni á Íslandi, í septem-
ber í fyrra. Fyrir sýninguna
höfðu Gullberg, Beitir og
síðast Svanur prófað hlerana
með mjög góðum árangri. HB
Grandi hf var fyrst útgerða til
að kaupa OpeX hlera fleiri
fylgdu í kjölfarið. Því miður
kom upp galli í stálhluta hler-
anna og varð því að innkalla
þá sem þegar voru komnir i
notkun.

Nú hafa  hlerarnir verið endur-
bættir og er fyrsta parið til
reynslu um borð í Engey sem
notar OpeX 9m2 og Gloriu
2048 við síldveiðar. Engey
hefur að mestu verið að veiða
síldina alveg uppi í yfirborði.

Að sögn Þórðar Magnússonar
skipstjóra að þá virka hlerarnir
afskaplega vel, hann nær að
slaka lengri vírum, fær meiri
breidd í trollið og það er
auðveldara að halda veiðar-
færinu uppi við yfirborð á
meiri toghraða en áður.

Þá eru togskip í Alaska farin
að nota OpeX hlera með
góðum árangri. Þar aðallega
togað á grunnsævi og því
mikilvægt að vera með létta
hlera til að fá sem mesta breidd
í trollið.

Viking
Viking hlerar hafa verið á
markaðnum alllengi og reynst
vel. Þeir voru beinir að ofan í
fyrstu , en eru nú með topp-
plötu eða hálfmana að ofan og
reynast mun stöðugri þannig.
Ný gerð af botntrollshlerum
er væntanleg á markað seint í
haust eða byrjun vetrar og von-
andi verður þeim vel tekið.

Verðlags og- gæðamál
Þrátt fyrir gríðarlegar hækk-
anir á stáli um allan heim hefur
Hampiðjunni tekist að

framleiða hlera á mjög svo
samkeppnishæfu verði, þar
sem hækkanir hafa verið hóf-
legar og vert að geta þess það
 að það fer mikill tími og fjár-
magn í hönnun og prófanir hjá
hleradeild fyrirtækisins sem
vinnur stöðugt að þróun og
endurbótum á framleiðslunni.
Öll hleraframleiðsla fer nú
fram erlendis og eru Poly-Ice
hlerar smíðaðir á Spáni,
Litháen, S-Afríku, Nýja
Sjálandi, Kanada og í
Bandaríkjunum. Af þessu
leiðir að afhendingartími hefur
lengst frá því sem áður var, en
reynt er að hafa nokkur pör á
lager af þeim stærðum og
gerðum sem hvað vinsælastar
eru. Biðtími eftir hlerum í dag
eru 4-6 vikur eftir því hvernig
stendur á framleiðslu og
skipaferðum.

Eftir að framleiðslan var flutt
úr landi, komu hlerar til
landsins sem engan veginn
stóðust gæðakröfur okkar. Því
vandamáli hefur nú verið
útrýmt með stórhertu eftirliti
og eftirfylgni og óhætt að
fullyrða að framleiðsla á
hlerum er eins og best verður
á kosið og gæðin heil í gegn,
hvar svo sem hlerarnir eru
smíðaðir.

Poly-Ice hlerar

15 m2 Apollo hlerar Engeyjar 7 m2  Opex hleri með þremur
bakstroffum.

16 m2 Viking bottrollshleri á Remoy Viking

Fyrirtækið hafði þá þegar 
fest kaup á einum af þrem-
ur togaranna Rex, Quo 
Vadis og Que Sera Sera og 
það vantaði veiðarfæri á  
skipin. Albert hefur starfað 
hjá Sjólaskipum undanfar-
in ár og hefur umtalsverða 
reynslu af flottrollsveiðum 
á makríl, hestamakríl og 
sardinellu sem er síldarteg-
und við strendur Afríku.

Gloria Hexagon
and Triumph
Í samvinnu við Jón Grétars-
son veiðarfærahönnuð 
Hampiðjunnar var farið 
í að hanna veiðarfærin 
út frá reynslu Alberts. 
Niðurstaða samstarfsins 
varð sú að ákveðið var að 
hanna og framleiða  1232 
og 896 metra Hexagon 
flottroll fyrir skipin og 
1408 metra Gloria flott-
roll sem Hampiðjan hefur 
hannað til uppsjávarveiða 
á síld og makríl. Gloria 
Hexagon trollin eru með 
sexkanta möskvum fremst 
en Gloria Triumph trollið 
er með venjulega möskva 
með mislöngum umferð-
um hnýttar eftir ákveðnu 
munstri.  

Trollhermir
Hampiðjunnar
Við hönnunina notfærðu 
þeir félagar sér trollhermi 
Hampiðjunnar sem verið 
hefur í þróun undanfarin 
ár.  Í herminum er hægt 
að sjá álag á hvern legg í 
trollinu og áhrif þess að 
stytta eða lengja viðkom-

Góð byrjun í Marokkó
Albert Haraldsson skipstjóri kom að máli við 
Hampiðjuna í vor er hann vann að undirbúningi 
veiða á uppsjávarfiski við strendur Marokkó fyrir 
útgerðarfyrirtækið Sæblóm  í Hafnarfirði.

Fínt makríl og -sardínu hjá Quo 
Vadis.

Que Vadis

Gloria Hexagon trollið í trollherminum.



Í desember  2005 var nýtt 
Gloria Helix troll afhent 
frá netaverkstæði Cosmos 
Trawl í nóta- og togveiði-
skipið Strømfjord HG 265, 
flaggskip danska fyrirtæk-
isins Skagerak Group 
sem hefur bækistöðvar í 
Hirtshals.

Markmiðið var að kynna 
stærri veiðskipunum í 
danska flotanum þan-
tæknina og að þessu sinni 
var gert sérstakt samkomu-
lag við skipstjórann og 
hlutaeigandann Fridi 
Magnusen.

Sölustjórinn hjá Cosmos-
Skagen, Leif Lykke, fór 
með í fyrstu veiðiferðina 
og brátt lá málið alveg 
ljóst fyrir. Þetta troll var 
afar fiskið, auðvelt í með-
förum fyrir áhöfnina og 
afar þægilegt í togi miðað 
við hefðbundnari troll af 

sömu stærð. – Verkinu 
lokið!

10 mánuðum síðar . . .
Skipstjórinn Fridi Magn-
usen hefur nýlega sent 
endurskoðaða  umsögn 
um reynslu sína af notkun 
1024 metra Gloria Helix 
trollsins við síldveiðar í 
Norðursjó og lagt áherslu 
á fimm meginatriði:

Ánægður með aflann
Þegar við erum á veiðum með 
öðrum hliðstæðum skipum 
erum við alltaf ánægðir með 
fiskni Helix trollsins okkar.

Fljótari að afgreiða 
trollið
Við erum miklu fljótari að 
slaka og  hífa þegar við 
erum með Helix trollið af 
því að enginn snúningur 
kemur á það eins og þegar 
við notuðum hefðbundnari 

troll. Þetta auðveldar áhöfn 
á þilfari lífið svo um munar.

Umtalsverður
eldsneytissparnaður
Nú notum við 100 lítr-
um minna eldsneyti á 
klukkustund en þegar við 
vorum með gömlu trollin. 
Við fiskum betur í styttri 
veiðiferðum svo að elds-
neytissparnaðurinn í heild 
verður umtalsverður.

Þægilegt í meðförum
Helix trollið er auðvelt í 
meðförum og þess vegna 
náum við síldartorfunum 
miklu betur en áður. Þar 
að auki getum við nú líka 
notað styttri togvíra og 

trollið heldur lögun sinni 
einstaklega vel í beygjum 
og snúningum.

Aðeins einn möskvi
slitinn
Þótt við notum trollið 
fyrst og fremst niðri við 
botn er ekki sjáanlegt neitt 
slit á því og fram að þessu 
hefur aðeins einn möskvi 
slitnað! Trollið er afar 
sterkt.

Hér hefur þantæknin 
sannað ágæti sitt og sér 
Cosmos því fram á að 
auka þjónustu sína við 
úthafsflotann.

Gloria Helix, afburðaveiðarfæri!
Styttri veiðitúrar oG 100 lítrum minna 
eldSneyti á klukkuStund þeGar Gloria Helix 
trollið er notað

Trollramminn mjög skýr á skjám 
trollsónarsins.

Gloria Helix trollið vafið inn á 
flottrollstromlu skipsins.

Danska uppsjávarskipið Strømfjord frá Hirshals.



Í síðasta Pokahorni Hamp-
iðjunnar var sagt frá mettúr 
Skálabergs í úthafskarfa 
af miðunum á Reykjanes-
hrygg og að nýtt 4096 
metra Gloríu Helix úthafs-
karfatroll var tekið í notk-
un, en það er hið stærsta 
sinnar tegundar sem 
Hampiðjan hefur framleitt 
til þessa dags. 

Skipið hélt strax eftir 
löndun af stað til veiða á 
nýju karfamiðin á alþjóð-
lega hafsvæðinu milli 
Jan Mayen og Noregs. Er 
skemmst frá því að segja 
að veiði á þessu svæði var 
jöfn og góð meðan skipið 
var að veiðum og náðist 
vel að halda uppi fullri 
vinnslu allan tímann.  

Það má með sanni segja 
að þetta hafi verið góð 
veiðiferð því eftir 6 vikna 
túr kom skipið að landi 
með 900 tonn af afurðum, 
að verðmæti 200 milljónir 
íslenskra króna.  Ólavur 
Biskupstø var skipstjóri 
í þessari veiðiferð og var 
hann að vonum mjög 
ánægður með árangurinn.  

Ólavur segir að trollið 
hafi frábæra veiðnihæfi-
leika og það sé greinilegt 
að trollstærðin skipti máli 
við veiði á dreifðum karfa. 
Hann er ánægður með 
Helix þankaðlana í troll-
inu og segir að þeir hjálpi 
mikið í veiðinni þegar 
dregið er nálægt yfirborði, 
í snúningi og þegar hann 

þurfi að hægja á togferð 
sökum nálægðar annarra 
skipa. Hann segir að trollið 
haldist mjög vel opið, það 
skekkist lítið sem ekkert á 
trollsónarnum og taki vel 
fisk við þessar aðstæður á 
300 til 350 metra togdýpi.  

Að sögn Ólavs var aðeins 
léttara að draga 4096 trollið 
með 128 metra stærstum 
möskvum en Gloríu Helix 
2560 trollið með 64 metra 
stærstum möskvum. Opn-
unin í trollinu var 200 x 220 
metrar, 400 metra fjarlægð 
var á milli hlera og notaðir 
voru 400 metra Dynex Dux 
grandarar og 23 m2 Poly-Ice 
flottrollshlerar.

Þar sem þetta var frumraun 
hjá þeim á Skálabergi að 
draga svo stórt veiðarfæri 
komu upp ýmsir byrjunarerf-
iðleikar sem Hampiðjumenn 
leystu fljótt og vel úr í sam-
starfi við áhöfn skipsins. 
Ólavur bað fyrir sérstakar 
þakkir til Þórarins Gunnars-

Góður gangur hjá
Skálabergi á úthafskarfanum

sonar starfsmanns  í Bakka-
skemmu, en  hann fylgdi 
trollinu eftir í byrjun og leysti 
úr þeim málum sem upp 
komu með stakri prýði.  

Í heildina litið gekk mjög 
vel með trollið og það stóð 
fyllilega undir vænting-
um, það fiskaðist vel í það 
og  lítil sem engin ánetjun 
var í afturbelg trollsins. 
Það var mjög auðvelt og 
þægilegt að hífa og slaka 
trollinu þrátt fyrir þessa 
stærð, því Helix þankaðl-
arnir eru það stífir og vel 
aðskildir hver frá öðrum að 
það þeir flækjast sama og 
ekkert við afgreiðslu trolls-
ins inn og út af skipinu. 
Ólavur sagði að hann hefði 
vissulega þurft að beita 
aðeins öðrum aðferðum 
við meðhöndlun trollsins 
og það hefði tekið nokkurn 
tíma hjá þeim að venjast 
trollinu  enda um risastórt 
veiðarfæri að ræða, sagði 
Ólafur að lokum.

Skipstjóra-bræðurnir Ólavur og Rógvin í Biskupstø til vinstri ásamt Andra 
Isaksen 1. styrimanni til hægri.

Skálaberg í Klaksvík í Færeyjum.



Undirritaður átti þess kost 
að kynna sér af eigin raun 
hvernig veiðar fara fram 
í Máritaníu og Marokkó 
þegar hann fylgdi eftir 
prófunum á OpeX hlerum 
sem teknir voru til kost-
anna á Janusi, einu skipa 
Sjólaskipa í Hafnarfirði.  
Einnig var farið um borð í 
önnur skip og unnið með 
skipstjórnarmönnum í 
að hámarka afkastagetu 
Apollo Poly-Ice hlera, sem 
eru vinsælir við þessar 
veiðar.  Alls var verið um 
borð í skipum félagsins í 
þrjár vikur, bæði í Márit-
aníu og Marokkó og OpeX 
hlerarnir þaulreyndir við 
nánast allar aðstæður sem 
á þarf að halda. 

Fjölbreytilegt veiðisvæði
Veiðar á þessum slóðum 
fara fram á talsvert meiri 
hraða en gengur og gerist 
og er því mikilvægt að 
hlerarnir séu jafnvígir, 
hvort heldur sem dregið er 
upp undir yfirborði, mið-
sjávar eða nálægt botni. 
Á þessu svæði er mjög 
gjarnan dregið í giljum og 
gljúfrum út undir land-
grunnsbrúninni og þá ríður 
á að veiðarfærið svari fljótt 
og vel ef nauðsynlegt er 
að lyfta því grynnra eða 
láta það sökkva á meira 
dýpi. Einnig draga skipin á 
svæðum þar sem botndýpi 
er ekki nema 20-30 metrar 
og því ljóst að ekkert má 
út af bregða ef ekki á illa 
að fara.

Hraðar eða
olíusparnað? 
Í nánu samstarfi við skipstjóra 
og trollmeistara á Janusi náð-
ist framúrskarandi árangur 

„Framtíðin er komin..!“   
OpeX hlerar undan vesturströnd Afríku

OpeX hlerinn leggst vel að skut skipsins.

Greinarhöfundur léttklæddur við hlið OpeX hleranna á 
trolldekkinu.

Árni Þórðarson skipstjóri á Janus.

•	 OpeX	er	að	uppistöðu	til	gerður	úr	Nyrim	ofurefni,	sem	hefur	hörku	
stáls en léttleika gerviefnis. Nyrim hluti hlerans er í öflugum stálramma 
sem	stálpípur	tengja	saman.

• Nyrim efnið er steypt í hárnákvæma flugvélavængslögun sem klýfur sjó og 
flýgur til hliðanna  í stað þess að ýta sjó og hamla togi eins og hefðbundinn 
hleri.

• Áfallshorn OpeX við sjó er mun lægra en hefðbundins hlera.  
• OpeX hlerinn er með 4 gata upp-og-niður liðtengi sem auðveldar stillingar 

hans en þær þurfa að vera nákvæmar til að tryggja hámarksafköst.
• OpeX hlerinn vegur í sjó u.þ.b. helming á við stálhlera, sem auðveldar 

veiðar við yfirborð og stýringu trollsins.				

með OpeX hlerana.  Janus 
er systurskip Engeyjar, 8000 
hö og 105 metra langur.  Á 
Janusi var verið að nota 
Apollo 9m² hlera áður en 

7m² OpeX hlerarnir komu til 
sögunnar, sem eftir nokkurra 
daga prófanir og tilraunir, 
virkuðu fullkomlega, bæði 
grunnt og djúpt.  Með OpeX 



hlerunum komst skipið mun 
hraðar yfir en áður, ef aukinn 
hraði var það sem skipstjórinn 
vildi, en einnig var mögulegt 
að halda sömu ferð og áður 
með mun minna vélarafli og 
ná þannig fram verulegum 
olíu- og orkusparnaði – vel 
yfir 200 lítrum á togtímann!  

Stöðugir uppi við
yfirborð
Með OpeX hlerunum 
er nánast hægt að draga 
að vild í yfirborðinu og 
beygja eftir þörfum, án 
þess að eiga á hættu að 
hlerarnir komi upp úr og 
fari að skauta í yfirborð-
inu. Jafnvel þó hægt væri 
að sjá brjóta á hlerunum 
í yfirborðinu og sjá efsta 
hluta þeirra koma upp úr, 
héldu þeir lóðréttri stöðu 
sinni og unnu trollið full-

komlega áfram. Engu 
skipti þó beygt væri allt 
að 30-40 gráður með þá,  
þeir héldu sömu stöðu og 
sukku nánast ekkert þó 
beygt væri. Höfuðlínan 
sökk einstaka sinnum 
niður um 1-2 metra en 
jafnaði sig strax aftur og 
var komin aftur í yfirborð-
ið á örskömmum tíma og 
trollið í góðu veiðihæfu 
ástandi allan tímann. 

Innri hlerinn helst 
uppi í beygjum 
Með stálhlera er það 
einmitt mesta hættan að 
sá hleri sem er innar í 
beygjunni sekkur und-
antekningarlaust þegar 
beygt er og missir skver, 
sem hefur það í för með 
sér að ytri hlerinn tekur 
á sig mestallt átakið og 

lyftir sér upp í yfirborðið, 
þar sem hann getur fleytt 
kerlingar um allan sjó. 
OpeX hlerarnir gera þetta 
ekki. Enginn vírajöfnunar-
búnaður  virðist ráða við 
þessar aðstæður, því um 
leið og ytri hlerinn kemur 
upp í beygjunni snarm-
innkar átakið á honum 
og spilið fer sjálfkrafa að 
hífa í vírinn með minna 
átakinu og gerir þannig 
illt ennþá verra, með 
þeim afleiðingum að innri 
hlerinn sekkur ennþá 
hraðar og jafnvel alla leið 
til botns á litlu dýpi og 
trollið sömuleiðis með 
tilheyrandi tjóni.

„Framtíðin er komin...”
OpeX hlerarnir eru, að 
mínu mati, mesta fram-
för í toghlerum, a.m.k. 

til flottrollsveiða, síðan 
menn fóru að nota stál í 
stað timburs.  Það hefur 
tekið langan tíma að hanna 
hlerana og reyna við hinar 
ýmsu aðstæður en nú er 
undirritaður sannfærður og 
tekur heilshugar undir með 
starfsmanni Sjólaskipa er 
sagði, þegar hann fylgdist 
með OpeX hlerunum vinna 
frábærlega rétt undir yf-
irborði sjávar; „Framtíðin 
er  komin..!”

Undirritaður vill að lokum 
þakka Sjólaskipum fyrir 
einstaklega gott samstarf 
við þetta verkefni og von-
ast til að þeir eigi eftir að 
njóta ávaxtanna af því á 
komandi árum.  

Halldór Egill Guðnason

JANUS, einn hinna glæsilegu verksmiðjutogara Sjólaskipa hf.



Magnús Kristinsson, for-
stjóri Bergs Hugans hf. í 
Vestmannaeyjum, gekk 
nýlega frá kaupum á nýjum 
sérhönnuðum ofurkaðli hjá 
Hampiðjunni, sem fengið 
hefur nafnið Dynex Dux 
Togtaugar, en þær eru fyrir 
nýja Vestmannaey, sem 
verið er að smíða í Pól-
landi. Togtaugarnar eru 
með blýþræði inni í stífum 
plastmergi sem er bræddur 
inn í kápu, sem þrýstist út í 
og festist við hitastrekktan 
Dynex Dux kaðal. Að lok-
um er fl éttað yfi r kaðalinn 
með slitsterkri kápu úr 
ofurefni. Togtaugarnar hafa 
stífl eika og örlitla sjóþyngd, 
mergur og kaðall steypist 
saman í eina heild og kápan 
veitir síðan vernd við nuddi 
í blökkum og á spili. 

Samningar voru undirritaðir 
á skrifstofu Hampiðjunnar í 
Hafnarfi rði í lok september 
á þessu ári. Togtaugarnar 
verða afhentar í Póllandi, 
áður en skipið heldur af 
stað til Vestmannaeyja um 
næstu áramót. Gert er ráð 
fyrir að Vestmannaey hefji 
veiðar í febrúar á næsta ári.

Aðspurður kvaðst Birgir 
Þór Sverrisson, skipstjóri á 
Vestmannaey, trúa því að 
kostir Togtauganna verði 
fjölmargir. Skipið komi til 
með að vera léttara og í betri 
ballans, minni áníðsla verði 
á togspilum og þar sem 
taugarnar séu nánast þyngd-
arlausar í sjónum fari skver-
unarkaftur hleranna allur í 
að opna trollið. “Þá sparist 
orka við að draga ekki á 

þá notkun sem þeim er ætluð 
og ég á ekki von á öðru en 
þær endist a.m.k tvöfalt á 
við vír. Auðvitað þarf að 
fara varlegar en með vír, 
en ef það er gert er ljóst að 
þær endast vel því hvorki 
ryðga þær né tærast,” segir 
Birgir að lokum. 

Þetta er tímamótaákvörðun 
hjá útgerðinni, því stálvírar 
hafa eingöngu verið notaðir 
við að draga botntroll, frá 
því að togveiðar hófust hér 
við land, fyrir rúmum 100 
árum síðan. Pokahornið 
óskar útgerð og áhöfn Vest-
mannaeyjar til hamingju 
með nýja skipið og þá 
áræðni sem þarf til að vera 
fyrstir í að nota Togtaugar 
við botntrollsveiðar við 
Ísland. 

Dynex Dux Togtaugar á nýja 
Vestmannaey VE-444

eftir sér níðþungan vír en 
auðvelt er að ímynda sér 
að bíll sem dregur á eftir 
sér 1000 metra af kaðli fari 
hraðar en bíll sem dregur á 
eftir sér 1000 metra af vír 
í sama sverleika. Reyndar 
sýnir reynsla Hampiðjunnar 
að þar sem Togtaugarnar 
hafa verið reyndar t.a.m. við 
fl ottroll, hefur verið hægt 
að minnka hlera eða stækka 
trollið, þegar ekki þarf 
lengur að skvera þunga víra 
fyrir framan hlerana”, Segir 
Birgir. Einu óvissuþættirnir 
sem við erum að velta fyrir 
okkur er hvernig Togtaug-
arnar verða í festum og 
hvaða áhrif léttleiki þeirra 
hefur á framþunga hleranna. 

Um efnið kvaðst Birgir alls 
ekki renna blint í sjóinn 
því hann hefur notað 
Dynex Dux í grandara við 
Gloríu úthafskarfatroll 
mörg undangengin ár. Ég 
hef séð endinguna í grönd-
urunum sem hefur verið 
ótrúleg. Síðan eru Tog-
taugarnar sérhannaðar fyrir 

Dynex Dux Togtaug. Ný Vestmanney í smíðum í Póllandi
Patent
Pending

Birgir Þór Sverrisson skipstjóri


